
No concello de Xermade realizamos unha catalogación e inventario de 58 cruceiros, 2 cristos e 34 cruces. Polo

que respecta ós cruceiros, temos que precisar que moitos deles non presentan efixies, pero si base, fuste, capitel

e cruz, elementos que para nós son suficientes para que si poidamos falar de cruceiro, denominación que, por



outra banda, é a que lle aplican os lugareños. En cada parroquia de Xermade existe polo menos un, sendo a de

Cazás a que conta cun maior número, tendo un total de 11. De todos eles chaman a atención o da �Casa de

Pena� en Candamil, por ser o único que presenta a base ornamentada con relevos que reproducen escenas da

paixón; o do Campo da Feira de Momán, caso único neste concello con pousadoiro para os cadaleitos;

finalmente o �Cristo enxoito�, obra excecional, xa que presenta sobre a cruz un disco circular que a xeito de

paraugas protexe as efixies das inclemencias metereolóxicas.

As cruces caracterízanse pola grande variedade tipolóxica, tamaño e materiais. Unha boa parte delas son de

ferro e teñen por base un chanto de forma alongada. Ademais, queremos salientar tres que amosan unha

inscrición: a de Orxás, Lousada (ano 1823), a de Casas Novas, Xermade (ano 1894), e a de Vicenta Balsa (ano

1901).


